
Himavankrita Ishvara Stuti

ಹಿಮವಾನ್ಕೃತಾ ಈಶ್ವರಸ್ತುತಿಃ

ದಿಕ್ಚೇಲ ಭಾಲತಿಲಕಾನಲ ಕಾಲಕಾಲ
ವ್ಯಾಲೇಂದ್ರಮಾಲ ಗರನೀಲ ಕರಾಬ್ಜಶೂಲ .

ಲೀಲಾಕೃತಾಂಗ ನಿಖಿಲಾಗಮತತ್ವಮೂಲ
ಬಾಲಾರ್ಧಗಾತ್ರ ಮುನಿಬಾಲಕೃತಾಲಬಾಲ .. 9..

ತಿಗ್ಮಾಂಶುಶೀತಾಂಶುಜಹವ್ಯವಾಹ-

ನೇತ್ರೋಜ್ವಲನ್ಮದನಕಾಯಉಮಾಸಹಾಯ .

ಭೂದಾರದಾರ ನರಸಿಹ್ಮವಿದಾರಣೇಶ
ದೈತ್ಯೋರುಸಿಂಧುರಕಟೀತಟಚರ್ಮವಸ್ತ್ರ .. 10..
ಗಂಗಾತುಂಗಜಟೋರುಶೇಖರ ಸುಧಾಧಾಮಾರ್ಧಖಂಡೋಜ್ವಲ
ಸ್ಥೂಲಾಪಾರದ್ವಿಜಿಹ್ವಹಾರವಲಯ ಪ್ರೋದ್ಯಜ್ಝಣನ್ನೂಪುರ .

ಉಕ್ಷೇಂದ್ರೋತ್ತಮವಾಹನಾವ್ಯಯ ಹರಾಧಾರೋರುಸಂಸ್ಯಂದನ (ಸತ್ಸ್ಯಂದನ)

ಸೋಮಾರ್ಯಮ್ಣಕಚಕ್ರಕರ್ಷಣ ಮಹಾಬಾಹಾರ್ವವೇದೋತ್ತಮ .. 11..

ಶಂಭೋ ಮೇ ದಿಶ ಭದ್ರಮದ್ಯ ದಯಯಾಮಾಂ ಪಾಹಿ ಸರ್ವೇಶ್ವರ
ಪಾಥೋಜಾತಭವೋತ್ತಮಾಂಗಹರಣಾಪಾರವ್ಯಥಾಂ ಸಂಹರ .

ಪದ್ಮೋತ್ಥಾಪತಿನೇತ್ರಪದ್ಮನಿಬಹಾಪಾರಾರ್ಚಿತಾಬ್ಜಾಂಘ್ರಿಕ
(ಪದ್ಮೋತ್ಥಾಪತಿನೇತ್ರಪದ್ಮನಿಬಹಾಪಾರಾರ್ಚಿತಾಜಾರ್ಚಿತ)
ಭೂಧೃಗ್ಧುರ್ಯಶರಾಸನೋರುವಿಹಿತಾಮೌರ್ವೀ ಮಹೀಧಾರಕ (ಮಹಾಹಾರಕ) ..

12..

ಪಾಹ್ಯದ್ರೀಶ್ವರಮೌಲಿಲಿಂಗವಸತೇ ಶಂಭೋಮೃಡಾನೀಪತೇ .. 13..

ಕುಲಾಚಲಶರಾಸನಂ ಕುಲಿಶಪಾಣಿಭೋಗಪ್ರದಂ
ಕುಜಾಪತಿಶರೋತ್ತಮಂ ಕುಸುಮಬಾಣದಗ್ಧಾಂಗಕಂ .

ಕೂಲೀರಕವರಪ್ರದಂ ಕುಟಿಲಸೌರಿದರ್ಪಾಪಹಂ
ಕುಸೀದಜನದೂರಗಂ ಕುಮತಿದುಃಖದಂ ತ್ವಾಂ ಭಜೇ .. 14..

..ಇತಿ ಶಿವರಹಸ್ಯಾಂತರ್ಗತೇ ಭವಾಖ್ಯೇ ಹಿಮವಾನ್ಕೃತಾ ಈಶ್ವರಸ್ತುತಿಃ ..
- .. ಶ್ರೀಶಿವರಹಸ್ಯಂ .ಭವಾಖ್ಯಃ ದ್ವಿತೀಯಾಂಶಃ .ಅಧ್ಯಾಯಃ 22 . 9-14..

- .. shrIshivarahasyam . bhavAkhyaH dvitIyAMshaH . adhyAyaH 22 . 9-14..

